
1. არსებობს თუ არა დიდი რაოდენობით პაციენტების მიღების მართვის შესახებ პირველი 2 კვირის და შემდგომი 2 კვირისთვის სტრატეგიები (ეროვნული დონის)? 
2. არსებული სტრატეგიის მიხედვით, რა არის კლინიკების გაცლის მიზანი და რა სტრატეგია გვაქვს შემდგომ 2 კვირიან მონაკვეთში? 
3. ჩატარდა თუ არა მონიტორინგი რამდენი თავისუფალი სასუნთქი აპარატია და რამდენი ჟანგბადიანი პალატაა სამედიცინო დაწესებულებებში?
4. იგეგმება თუ არა ტრიაჟის ადგილებისთვის, ან სხვა სამედიცინო დაწესებულებებისთვის ჟანგბადის სისტემების მობილიზება?
5. შეწყდა თუ არა გეგმიური ოპერაციები (მათ შორის, სასწრაფო დაყოვნებული ოპერაციები)?
6. შესწავლილია თუ არა დიდი ქალაქების და რეგიონების ყველა სამედიცინო დაწესებულების მიმღები-გადაუდებელი განყოფილების და რეანიმაციის პერსონალისათვის საჭირო მინიმალური აღჭურვილობა და ინდივიდუალური დაცვის საშუალებები? და რამდენ ხანს ეყოფა პერსონალს აღნიშნული საშუალებები?
7. არის თუ არა სამედიცინო დაწესებულებში გამოყოფილი ტრიაჟის სივრცე?
8. ჩატარდა თუ არა სამედიცინო დაწესებულებების კრიტიკული მედიცინის განყოფილებებში შესაბამისი ტრეინინგები? 
9. როგორია ტრანსპორტირების გეგმა რეგიონების და კლინიკების სიმძლავრეების მიხედვით?
10. უზრუნველყოფილია თუ არა იდს-ის შესყიდვები? არის თუ არა მიმდინარე შესყიდვები? არის თუ არა დაგეგმილი შესყიდვები? რა რაოდენობის იდს არის შესყიდული? რა რაოდენობის იდს-ის შესყიდვა მიმდინარეობს და რა რაოდენობის იდს-ს შესყიდვა იგეგმება? რომელი სამედიცინო დაწესებულებებისთვის არის განკუთვნილი იდს და რა რაოდენობის საშუალებები მიეწოდება თითოეულ სამედიცინო დაწესებულებას (არის თუ არა გათვალისწინებული კლინიკების მომარაგება)?
11. არის თუ არა ჯანდაცვის სამინისტროს მხრიდან რეგიონების მიხედვით გამოყოფილი პასუხისმგებელი პირები ჯანდაცვის მიმართულებით?
12. რა რაოდენობის საველე კარვები არის საველე ტრიაჟის უზრუნველყოფისთვის?
13. მობილიზებულია თუ არა სამედიცინო რეზერვი (ადამიანური რესურსები)?
14. ჩაუტარდათ თუ არა სოფლის ექიმების ტრეინინგები და არიან თუ არა აღჭურვილნი იდს-ით?
15. რა რაოდენობის ტესტი გვაქვს სრულად და როგორია ტესტირების მექანიზმი?
16. იგეგმება თუ არა მოსახლეობის მომსახურების ცენტრების (ბანკები, მიკროსაფინანსო ორგანიზაციები და ა.შ.) დახურვა? 
17. ტაქტიკური დონის შტაბი
· ვინ ხელმძღვანელობს?
· როგორია შტაბის კომპოზიცია?
· ფუნქციები?
· როგორია თემატური დაყოფა? 
18. საკარანტინო ღონისძიებების განმახორციელებელი პერსონალი (შსს, ჯანდაცვა, თავდაცვა, ადგილობრივი ხელისუფლება) 
· არის თუ არა პერსონალი უზრუნველყოფილი ინდივიდუალური დაცვის საშუალებებით (იდს)?
· არის თუ არა უზრუნველყოფილი მოსახლეობის სკრინინგი? 
· არის თუ არა ინდივიდუალური დაცვის საშუალებების მარაგი?
19. არის თუ არა საკარანტინო ღონისძიებების უზრუნველყოფის საშუალებები (დეზობარიერები, დეკონტამინაციის საშუალებები, სასწრაფო სამედიცინო დახმარების ავტომობილები და მათი დეზინფექცია) ადგილზე?
20. რამდენი თანამშრომელია ოპერაციაში ჩართული და როგორია როტაციის პრინციპი (მორიგეობა-დასვენების, წყლით და საკვებით უზრუნველყოფა)?
21. საველე ჰოსპიტალი: 
· ვინ არის პასუხისმგებელი გაშლაზე? 
· ვინ უზრუნველყოფს მის ფუნქციონირებას? 
· დაკომპლექტებულია თუ არა შესაბამისი პერსონალით? 
· აღჭურვილია თუ არა მინიმალური (ჟანგბადის საშუალებები, თერმომეტრები, პულსოქსიმეტრები) და ინდივიდუალური დაცვის საშუალებებით?
· იდენტიფიცირებულია თუ არა დიდი ფართობის დახურული სივრცეები სამედიცინო დაწესებულებების სიახლოვეს ტრიაჟის უზრუნველყოფისთვის?
22. არის თუ არა ადგილზე სისხლის ანალიზის მინიმალური პარამეტრების დადგენის საშუალება?






